
Ang Sagot ng CDC sa Zika

BUNTIS? Basahin ito bago kayo bumiyahe

Ang alam natin tungkol sa Zika
- Ang Zika ay naipapasa ng isang buntis sa kanyang nabubuong 
sanggol.
- Ang impeksiyon sa Zika sa panahon ng pagbubuntis ay naiuugnay 
sa mga kapansanan sa panganganak sa mga sanggol.

» Itong mga lamok ay 
agresibong nangangagat 
sa araw. Nangangagat din 
ito sa gabi.

- Walang lokal na paghawa ng 
Zika sa kontinenteng Estados 
Unidos.
- Walang bakuna na 
nakakapigil o gamot na 
nakakalunas sa Zika.
- Ang Zika ay naikakalat ng 
lalaki sa kanyang mga 
kasiping.

- Ang Zika ay kadalasang naikakalat sa pamamagitan ng kagat ng 
isang impektadong Aedes na uri ng lamok.

Ang hindi natin alam 
tungkol sa Zika

- Kung may ligtas na oras sa 
panahon ng inyong pagbubuntis 
upang bumiyahe sa lugar na may 
Zika.
- Kung kayo ay bumiyahe at 
nahawaan, ano ang posibilidad na 
ang birus ay makakahawa sa 
inyong nabubuong sanggol at kung 
ang inyong sanggol ay 
maipanganak na may mga 
kapansanan sanhi ng impeksiyon.

Mga sintomas ng Zika
Karamihan sa mga taong 
may  Zika ay hindi alam na 
meron na sila nito.  Ang 
sakit ay kadalasang 
banayad na may mga 
sintomas na tumatagal ng 
ilang araw hanggang isang 
linggo.

Ang pinakakaraniwang mga 
sintomas ng Zika ay:

- Lagnat
-Pantal
-Masakit na kasukasuan 
-Conjunctivitis (mapupulang 
mata)

Abiso sa Pagbiyahe

- Itong abiso ay sumusubaybay sa mga 
ulat sa Brasil ng microcephaly sa mga 
sanggol ng mga inang nahawaan ng 
birus na Zika habang buntis.

- Para sa kasalukuyang talaan ng mga 
lugar na may biglang paglitaw ng Zika, 
tingnan ang Mga Abiso sa Kalusugan 
Habang Nasa Biyahe ng CDC:  http://
wwwnc.cdc.gov/travel/page/zika-
travel-information 

       Ang CDC ay naglabas ng abiso sa 
pagbiyahe (Antas 2-Ugaliin ang Pinaigting 
na Mga Pag-iingat) para sa mga taong 
bibiyahe sa lugar na may kumakalat na 
birus na Zika.



Nirerekomenda ng CDC  ang es pesyal na pag-iingat 
para sa mga buntis at mga babaeng  sinusubukang 
magbuntis

Buntis? 
Iantala ang pagbiyahe sa mga lugar na may Zika.

Ang mga buntis at ang kanilang mga lalaking kasama 
ay dapat na mahigpit sumunod sa mga hakbang 
upang mapigilan ang mga pagkagat ng lamok.

Kung kayo ay may lalaking kasiping na 
naninirahan o bumibiyahe sa mga lugar na may 
Zika, dapat gumamit kayo ng mga kondom nang 
tama sa tuwing kayo ay magtatalik, o huwag 
makipagtalik habang buntis.

Kung ikaw ay nagkaroon ng sintomas ng Zika, 
magpatingin kaagad sa isang taga pangalaga sa 
kalusugan upang masuri.

Sinusubukang magbuntis?
Ang mga babaeng sinusubukang magbuntis 
at ang kanilang mga lalaking kinakasama ay 
dapat na sumunod sa mga hakbang upang 
mapigilan ang pagkagat ng lamok.

Makipag-usap sa inyong tagapangalaga ng 
kalusugan tungkol sa inyong mga plano sa 
pagbubuntis.

Ang Inyong Pinakamabuting Proteksiyon:  Pigilan ang Pagkagat ng Lamok

Pananamit

»   Ang ginamot na baro ay nananatiling may proteksiyon matapos ang ilang paglaba. 
Tingnan ang impormasyon ng produkto upang malaman kung gaano katagal ang 
proteksiyon.
»   Kung kayo mismo ang gagamot sa mga gamit, maingat na sundin ang mga tagubilin sa 
produkto.

- HUWAG gamitin ang mga produktong permethrin direkta sa inyong balat. Ito ay para lamang sa 
paggamot ng mga baro.

Proteksiyon sa Loob ng Bahay
- Manatili sa mga lugar na may air condition o gumagamit ng mga bintana at pinto na may iskrin 
upang mapanatili ang mga lamok sa labas.
- Matulog sa loob ng kulambo kung walang air condition o mga kwartong may iksrin o kung 
matutulog sa labas.

Pantaboy
Gumamit ng mga pantaboy sa insekto na rehistrado ng Environmental Protection Agency (EPA). 
Kapag ginamit gaya ng itinagubilin, itong mga pantaboy sa insekto ay ligtas at epektibo para sa 
mga buntis at mga babaeng nagpapasuso.

-Laging sundin ang mga tagubilin sa tatak ng produkto.
-Maglagay muli gaya ng itinagubilin.
-Huwag bombahin ng pantaboy ang balat sa loob ng baro.
-Kung kayo ay gumagamit din ng proteksiyon laban sa init ng araw, maglagay muna nito 
bago maglagay ng pantaboy sa insekto.
-Gumamit ng pantaboy na may isa sa mga sumusunod na aktibong sangkap: DEET, 
picaridin, IR3535, at langis ng lemon eucalyptus o para-menthan-diol.

NO!

www.cdc.gov/zika

- Magsuot ng mga baro na may mahahabang manggas at pantalon na mahahaba.
- Gamutin ng permethrin ang mga baro at kagamitan o bumili ng mga gamit na ginamot ng permethrin.


